
UUM ONLINE: Tayangan Perdana Filem Malay Regiment yang berlangsung di Dewan Muadzam
Shah, semalam sarat dengan aksi perang yang mengangkat tema sejarah tanah air untuk paparan
masyarakat demi menjaga keamanan dan keharmonian negara.

Pengarah Filem Malay Regiment, Datuk Jurey Latiff Rosli, berkata, kisah yang dipaparkan dalam Malay
Regiment menyingkap kembali ancaman pengganas komunis dan menyerlahkan fakta sejarah
berdasarkan Ops Gubir yang dilaksanakan oleh Rejimen Askar Melayu Diraja (RAMD) dalam
membanteras komunis di tanah melayu.

‘Filem ini diinspirasikan daripada kisah benar apabila yang tercatat dalam sejarah negara apabila
komunis berjaya menembak jatuh helikopter nuri yang membawa 11 pegawai tentera di Gubir, Kedah
pada 1976,” ucapnya.

Jelasnya, filem “Malay Regiment” yang didedikasikan kepada ayahanda tercinta Kapten (B) Mohd Rosli
Yahya yang pernah berjuang mempertahankan tanah air selain mengenang jasa perajurit yang
terkorban.

“Sejarah telah membuktikan filem patriotik tidak mendatangkan keuntungan tapi saya kata kepada
kawan-kawan industri, kalau saya tak buat siapa nak buat, apakah sumbangan saya sebagai anak seni
kepada negara, bangsa dan agama?

“‘Maka saya menyampaikan filem kepada khalayak untuk mengetahui sejarah dan memberi kesedaran
bahawa keamanan yang kita kecapi bukan dengan bersenang lenang tetapi ada nyawa terkorban, ada
isteri kehilangan suami, anak kehilangan ayah,” luahnya.

“Filem ini akan kekal jadi sejarah selama-lamanya, menjadi rujukan dan bernilai di kemudian hari untuk
generasi kini dan akan datang supaya mereka memahami sejarah negara dan meningkatkan semangat
cintakan negara,” ucapnya.

Hadir sama, Naib Canselor UUM, Prof. Dato’ Seri Dr. Mohamed Mustafa Ishak, staf dan pelajar.

from or in connection with computer viruses and/or corrupted e-mails is excluded to the fullest extent permitted
by law.



